“Aldez aurreko kontsulta publikoa, Nafarroako Foru Komunitatean ikasleak ikastetxe
publikoetan eta itunpeko ikastetxe pribatuetan onartzeko foru dekretu berriaren oinarrizko

alderdiak garatuko dituen foru agindu bat egiteko.”

XEDEA edo DESKRIBAPENA: Honela agertu beharko du

Aldez aurreko kontsulta, Nafarroako Foru Komunitateko ikastetxe publiko eta pribatu itunduetan
ikasleak onartzeko foru dekretu berrian arautzen diren oinarrizko alderdiak garatuko dituen foru
agindu baten argitalpenaren eraginpean gerta litezkeen herritarren iritzia eta ordezkaritza
handiena duten erakundeena jasotzeko. Gai hauek aztertuko dira:

a] Ekimenarekin konpondu nahi diren arazoak

Familiek ikastetxea aukeratzeko duten askatasuna uztartzea egoera txarrean dauden
pertsona, talde eta lurralde-eremuei lotutako konpentsazio ekintzak egiteko
betebeharrarekin, ikastetxe bakoitzeko indize baten eta eskolatzeko lehentasunezko
irizpide berrien bidez.

Onarpena bermatzeko organoek (eskolatze batzordeak) arinago eta efizienteago jardun
dezaten lortzea.

b) Araua onestea beharrezkoa eta egokia den.

Dekretu berri bat onesteko egin behar da foru agindu bat, zeinak garatuko baititu dekretu
horretan jasotako oinarrizko edukiak.

¢) Arauak zer helburu dituen.

Foru aginduaren xedea izanen da foru dekretuaren edukia garatzea, honako alderdi hauei
dagokienez, besteak beste: onartzeko irizpideak, ikastetxe publikoetan eta itunpeko ikastetxe
pribatuetan ikasleak onartzeko prozedura, hezkuntza laguntzako berariazko premia duten
ikasleen banaketa orekatua, bai eta berandu sartzen direnena ere, eta onarpena bermatzeko
organoen garapena.

d) Aukeran dauden beste alternatiba batzuk (arauemaileak eta arauemaile ez direnak).

Eskolatzeko lehentasunezko irizpideak eta horien ponderazioa ezartzea eskolatze
prozeduraren barruan.

Hezkuntza laguntzako berariazko premia duten ikasleen eskolatze-indizea prestatzea
aldian-aldian. Indize horrek jasoko ditu, gutxienez, hezkuntza laguntzako berariazko
premiaren baldintza pertsonalak, curriculumaren desfasea eta hartutako hezkuntza
neurriak.

Eskolatze prozedura garatzea

Onarpena bermatzeko organoek (eskolatze batzordeak) funtzionamendu arinagoa lortzeko
prozedura garatzea.




